
 
This translation is funded by Citi Community Development. 

 

- 1 - 

Lis Tout W ap Bezwen pou Komès Lavant 
an Detay 

Etap pou Kòmanse yon Komès Lavant an Detay 
 
Etap 1: Fè Rechèch Ou 
Lè ou deside pou fè komès lavant an detay, w ap bezwen konnen si gen yon mache pou pwodui 
ou vle vann. Anvan ou lanse biznis ou, ou dwe jwenn repons pou kesyon sa yo: 

 Èske mwen pral vann pwodui mwen? 
 Ki mache sib mwen? 
 Kijan m ap kontakte mache sib mwen? 
 Ki kote magazen ki pi enteresan yo ye? 

 
Etap 2: Fè yon previzyon finansye? 

 Pou konbyen lajan ou panse ou pral vann? Ki maj benefis w ap fè? 
 Ki sezon ou ki pral gen mwens aktivite epi kijan sa pral afekte woulman lajan ou? 
 Kisa sezon ki pral gen anpil aktivite pou ou epi kisa sa pral afekte anbochaj ak anplwaye 

ou yo? 
 
Etap 3: Deside Kote Ou Vle Vann nan 

 Entènèt 
Gade Lis Tout Sa ki Nesesè pou E-Commerce (komès sou entènèt nou) pou jwenn plis enfòmasyon sou fason pou 
vann sou entènèt avèk siksè. 
http://www.nyc.gov/html/sbs/nycbiz/html/business_planning/eretailing.shtml. 
 

 Lavant nan Lari 
 Ti Mache 

Wè fèy enfòmasyon nou sou Lavant nan Lari pou jwenn plis enfòmasyon sou Lavant nan Lari ak sou Ti Mache: 
http://www.nyc.gov/html/sbs/nycbiz/html/business_planning/street_vending.shtml. 
 

 Ti Mache Founisè 
Gade Ti Mache Founisè nou pou jwenn plis enfòmasyon sou lavant nan mache sa yo nan vil la: 
http://www.nyc.gov/html/sbs/nycbiz/html/business_planning/small_vendor.shtml. 
 

 Pozisyon komèsyal/magazen: Si ou deside vann nan yon magazen, pozisyon an ap 
enpòtan pou siksè ou. Anba la a se kèk konsiderasyon pou chwazi yon pozisyon: 

 Pouvwa pou atire kliyan 
 Disponiblite wout k ap mennen moun nan magazen la 
 Règleman pou repatisyon an zòn 
 Demografi katye a  
 Aparans jeneral zòn nan  
 Depans pou espas la 
 Vitès sikilasyon machin yo 
 Kalite konplemantè magazen ki nan zòn nan 
 Frajilite nan konpetisyon 

Etap 4: Òganize Magazen Ou 
Nenpòt moun ki konn fè biznis ap òganize magazen li pou ogmante lavant li anpil. Anba la a se 
kèk ti konsèy pou fè sa sèlman: 

 Montre tout machandiz yo ba kliyan yo – si ou mete ansèy yo nan yon pozisyon 
estratejik, si ou ofri valè espesyal, oswa si ou mete atik kliyan yo pi achte yo pa dèyè, sa 
ap atire kliyan ou yo ale tout kote nan magazen la. 

 Pozisyon prensipal yo ta dwe afekte pou atik ki bay pi plis pwofi yo - fè acha ak pwodui ki 
gen yon mak siperyè yo pi fasil pou wè. 

 Pozisyone atik ki asosye yo youn toupre lòt pou kapab ankouraje yon kliyan achte 
toulède, pa egzanp enprimant ak òdinatè, ad ak soulye, elatriye. 

 Liy ki pi enpòtan yo ta dwe jwenn pi bon pozisyon nan magazen la. Liy sa yo se li pwodui 
ki bay bon jan pwofi ak yon mak selèb epi ki gen bon repitasyon ki atire kliyan yo. 

 Dekouraje moun k ap vin vòlè. Pou fè sa, mete atik ki chè yo vizib epi ki fèmen ak kle. 
 
Etap 5: Swiv Envantè ou 
Achte yon sistèm pwen lavant. Li kapab ede ou avèk rejis kont ou yo ak jesyon vandè ou. Itilize 
done nan sistèm nan pou analize: 

 Ki pwodui ki ba ou plis siksè nan lavant?  
 Ki pwodui ki pi pa vann? 
 Konbyen wotasyon ou fè?  
 Ki pwodui ki gen pi bon maj benefis? 

 
Etap 6: Detèmine bon pri pou pwodui ou yo 
Si ou fri pri ki ba anpil pou kapab atire yon gwo kantite kliyan epi pou kapab fè konpetisyon avèk 
konpetitè yo sa pa ta dwe sèlman bagay ou konsidere nan kreye estrateji pou pri. Kèk nan faktè 
ou ta dwe konsidere se: 

 Konpetisyon sou pri a sèlman fè maj pwofi a piti epi sa ogmante frajilite nan 
ogmantasyon nenpòt depans pou biznis lan. (pa egzanp, 5% ogmantasyon nan pri lwaye) 

 Kliyan ki vini akòz pri a se kliyan ki renmen pri a men pa pwodui a.  
 Kreye yon mache espesyalize. Si ou poukont ou nan bay sa w ap vann nan, ou kapab 

kontwole pri yo. 
 Konsantre sou valè. Sa a se yon melanj pri ak kalite. 
 Montre ou efikas. Chèche fason pou ekonomize lajan ki pa konsène egzajerasyon pri 

oswa rediksyon salè. 
 Vize kliyan k ap peye pou pwodui ou- Kèk kliyan p ap vle peye plis lajan menmsi pwodui 

a pi bon kalite. 

Etap 7: Anboche bon kalite anplwaye 
Ekip lavant ou se yon refleksyon magazen ou. Li enpòtan pou chwazi yon ekip k ap apwopriye 
pou vann kalite pwodui ou genyen nan magazen an epi k ap ajoute nan imaj pozitif magazen ak 
mak ou. Pou kapab detèmine kantite anplwaye ou bezwen, konsidere sa ki anba la yo: 

 Analize gwosè lokal ou 
 Analize kalite pwodui a - si pri a ak konpleksite pwodui a wo, lè sa a plis lavant pou chak 

anplwaye pral obligatwa epi plis anplwaye pral nesesè pou agrandisman. 
 Detèmine kantite jou ak èdtan w ap louvri 
 Detèmine moman nan jounen an lè lavant yo konsantre oswa ralanti ak anplwaye yo akòz 

sa 
 Nòt: Biznis ki baze nan kay ka jwenn pwoblèm repatisyon an zòn avèk chak anplwaye yo 

ajoute, poutèt sa li nesesè pou revize règleman yo 
 
Etap 8: Fè Pawòl la Mache 
Chak biznis bezwen vann pwodui yo. Ou kapab simaye pawòl la nan plizyè kalite fason:  

 Devlope yon estrateji PR – deside ki kote ak kilè pou fè reklam 
o Ki jounal ak magazin kliyan ou yo ta ka li? 
o Èske kliyan yo ta montre yo enterese nan solisitasyon pa lapòs yo? 
o Kijan depliyan oswa kat biznis ou mete nan anons komèsyal gratis yo kapab 

ogmante baz kliyan ou? 
o Ki evènman komèsyal ou kapab itilize pou fè reklam pou pwodui ou yo? 
o Itilize pwomosyon – rabè espesyal oswa lòt pwomosyon kapab atire kliyan yo nan 

biznis ou 
 Maketing sou Entènèt 

o Soumèt nan motè rechèch 
o Peye pou plasman nan motè rechèch 
o Itilize imèl (pa voye IMÈL KI PA ENTERESE MOUN!) 

 
 
 
 
 
 
 
 
 
 
 
 
 
 
 
 
 
 
 
 
Nou te enfòmasyon pou kèk pati dokiman sa a nan: “How to Start a Retail Business” Entrepreneur.com, and “How 
to Guides – Retail” Inc.com, July 22, 2008. 


